
OPĆINSKO VIJEĆE

Broj: 06/1-31-543/11               PRIJEDLOG 
Ilijaš, 14.09.2015. godine

Općinsko  vijeće  na  sjednici  održanoj  dana  _______2015.  godine  rješavajući  u 
predmetu poništavanja pravosnažnog rješenja o dodjeli zemljišta radi izgradnje porodično 
stambene  zgrade  po  službenoj  dužnosti  na  osnovu  člana  262.  Zakona  o  upravnom 
postupku  (“Službene  novine  F  BiH”,  br.  2/98,  48/99),  člana  55.  Statuta  Općine  Ilijaš  -  
prečišćenog teksta  (Službene novine Kantona Sarajevo br. 20/09) i člana 99. Poslovnika o 
radu  Općinskog  vijeća  Ilijaš  i  Odluke  o  izmjeni  Poslovnika  (“Službene  novine  Kantona 
Sarajevo”, br. 2/10, 18/15) u vezi presude Kantonalnog suda u Sarajevu br. 09 0 U 017777 
13 U od 03.08.2015. godine, donosi

R J E Š E NJ E

      Poništava se pravosnažno rješenje Skupštine Opštine Ilijaš UP-broj: 02-706/2 od 
20.04.1972. godine kojim se Kretić Mići sinu Blagoje iz Ilijaša dodjeljuje na trajno korištenje 
zemljište društvene svojine označeno kao k.č.br. 75/22 u površini od 437 m2 upisno u K.O 
Donja Vogošća, radi izgradnje porodično stambene zgrade i pravosnažno rješenje br. 08-
475-2/85 od 23.10.1985. godine kojim se mijenja pravosnažno i izvršno rješenje Skupštine 
Opštine Ilijaš UP-broj: 02-706/2 od 20.04.1972. godine a ista se odnosi na površinu parcele 
koja je predmet dodjele.

                                                O b r a z l o ž e nj e

Kretić  Bosiljka  rođ.  Berović  zastupana po punomoćniku  advokatu  Kitić  Srećku iz 
Visokog obratila se sa zahtjevom za izmjenu rješenja Skupštine Opštine Ilijaš UP-br. 02-
706/2  od  20.04.1972.  godine  kao  i  upis  prava  korištenja  na  gradskom  građevinskom 
zemljištu označenom kao k.č.br. 75/22 K.O. SP_Donja Vogošća i zahtjev za usklađivanje 
površine naprijed navedene parcele.

Rješenjem Skupštine Opštine Ilijaš UP-br.  02-706/2 od 20.04.1972. godine Kretić 
Mići sinu Blagoje dodijeljeno je na trajno korištenje zemljište društvene (državne) svojine 
radi izgradnje porodično stambene zgrade i to parcela k.č.br. 75/22 u površini od 437 m2 
upisana u K.O. SP_Donja Vogošća. Na ime naknade za dodijeljeno zemljište Kretić Mićo 
sin Blagoje bio je dužan uplatiti iznos od 17.000,00 dinara s tim što je iznos od 10.000,00  
dinara trebalo uplatiti odmah a iznos od 7.000,00 dinara.

Rješenjem Skupštine Opštine Ilijaš br. 08-475-2/85 od 23.10.1985. godine mijenja se 
pravosnažno i  izvršno rješenje Skupštine Opštine Ilijaš UP-br.  02-706/2 od 20.04.1972. 
godine i to stav 1. koji se odnosi na površinu dodijeljene parcele obzirom da je izgradnjom 
privremenog  objekta  od  strane  Bajić  Srpka  sina  Mile  iz  Ilijaša  došlo  do  smanjenja 
građevinske parcele u površini od 16 m2 te je na taj način došlo do smanjenja pomenute

parcele za ovu površinu. Dana 19.10.1984. godine u kancelariji Imovinsko pravne službe 
Opštine Ilijaš provedena je rasprava na kojoj  je Kretić Mićo sin Blagoje izjavio je da je 
saglasan da se njegova građevinska parcela smanji za 16 m2 tako da je njena površina 
421 m2 a dio parcele u površini od 16 m2 ostaje na raspolaganju Općine Ilijaš.

Dana 24.11.2011.  godine održana je  usmena rasprava u službenim prostorijama 
Općine  Ilijaš  na  kojoj  je  punomoćnik  Kretić  Bosiljke  izjavio  da  ostaje  kod  zahtjeva  za 
izmjenu rješenja kojim bi se usaglasila površina dodijeljenog zemljišta za izgradnju. Služba 
za imovinsko pravne poslove, geodetske poslove i katastar Općine Ilijaš donijela je rješenje 
br. 06/1-31-543/11 od 07.02.2012. godine kojim se odbija zahtjev Kretić Bosiljke za izmjenu 
naprijed navedenog rješenja Skupštine Opštine Ilijaš. 

Protiv  navedenog  rješenja  punomoćnik  podnosioca  zahtjeva  uložio  je  žalbu 
Federalnoj  upravi  za  geodetske  i  imovinsko  pravne  poslove  Sarajevo  koja  je  svojim 
rješenjem br.  05-31-3-652/12 od 11.07.2012. godine poništila rješenje Službe i  predmet 
vratila  prvostepenom  organu  na  ponovni  postupak.  Prema  uputama  iz  drugostepenog 
rješenja Služba je održala usmenu raspravu dana 12.11.2012. godine uz prisustvo geodete 
Službe, urbaniste i punomoćnika podnosioca zahtjeva koji je takođe izjavio da ostaje kod 
zahtjeva svoje stranke i da traži da se donese odgovarajuće rješenje obzirom da smatra da 
je Kretić Bosiljka naslijedila sva prava i obaveze od svog supruga Kretić Miće. 

Na usmenoj raspravi održanoj dana 12.11.2012. godine ovlašteni predstavnik Službe 
za  prostorno  uređenje  i  stambeno  komunalne  poslove  Općine  Ilijaš  izjavio  je  da  je 
predmetna parcela u obuhvatu Regulacionog plana “Centar” (“Službene novine Kantona 
Sarajevo”,  br.  35/10)  u  zoni  označenoj  kao  stambeno  poslovna  zona  2  na  uslovno 
stabilnom terenu. Planirana namjena površine je linijsko zelenilo duž saobraćajnica u cilju 
estetsko dekorativnog i zaštitno sanitarnog karaktera koja prema tekstualnom prilogu plana 
ne može se koristiti za druge namjene niti se mogu graditi građevine koje nisu u skladu sa 
funkcijom koju ta kategorija zelenila treba da ostvari. Parcela je na kosom terenu koji je 
označen  kao  uslovno  stabilan  zasječen  i  izravnan  u  nivou  puta  na  kojem je  izgrađen 
armirano  betonski  potporni  zid  radi  osiguranja  terena  od  obrušavanja.  Na  parceli  nisu 
započeti nikakvi radovi na izgradnji stambeno porodične zgrade prema izdatom odobrenju 
za građenje. 

Podnosilac  zahtjeva  zastupan  po  punomoćniku  advokatu  Aščerić  Minadiru  iz 
Sarajeva  pred  Kantonalnim  sudom u  Sarajevu  pokrenuo  je  upravni  spor  protiv  tužene 
Općine  Ilijaš  –  Općinskog  vijeća  Ilijaš  radi  poništenja  rješenja  br.  06/1-31-543/11  od 
29.03.2013. godine. Kantonalni sud u Sarajevu donio je Presudu br. 09 0 U 017777 13 U 
od 03.08.2015. godine kojom se uvažava tužba tužiteljice Kretić Bosiljke a osporeni akt 
tuženog se poništava i predmet vraća na ponovni postupak.

Rješavajući po uputama iz Presude Kantonalnog suda u Sarajevu br.09 0 U 017777 
13 U Služba se obratila sa zahtjevom da se Služba za prostorno uređenje i  stambeno 
komunalne  poslove  Općine  Ilijaš  izjasni  na  okolnost  važnosti  rješenja  o  odobrenju  za 
građenje. Ista svojim dopisom br. 05/1-23-sl/15 od 01.09.2015. godine obavještava Službu 
za  imovinsko pravne poslove,  geodetske poslove  i  katastar  Općine Ilijaš  da  rješenje  o 
odobrenju za građenje izdato od strane Opštinskog Sekretarijata za upravu br. 03-II-361-
207/91  od  13.06.1991.  godine  doneseno  je  na  osnovu  Zakona  o  prostornom uređenju 
(“Službeni list SRBiH”, br. 9/87) gdje u članu 153. istog Zakona stoji “odobrenje za građenje  
prestaje da važi ako građenje ili radovi nisu započeti u roku određenom u odobrenju za 

građenje, a koji rok ne može biti kraći od 6 mjeseci niti duži od dvije godine”. Tačkom VII  
gore navedenog rješenja određeno je da isto prestaje da važi ako se u roku od godinu dana 
ne otpočne sa izvođenjem radova. Shodno tačkama III i V predmetnog rješenja investitor je 
bio  dužan prije  početka  izvođenja  radova izvršiti  iskoličenje objekta,  o  čemu se trebao 
sačiniti  zapisnik,  te  prijaviti  urbanističko-građevinskoj  inspekciji  dan  početka  radova  na 
izgradnji objekta, a u skladu sa odredbama člana 179. i 180. Zakona o prostornom uređenju 
(“Službeni list SRBiH”, br. 9/87), što investitor nije učinio.

Obzirom da Kretić Mićo sin Blagoje u roku od jedne godine dana od dana izdavanja 
odobrenja  za  građenje  izdatog  13.06.1991.  godine  nije  izveo  pretežan  dio  radova  na 
građevini  tj.  izgradnju  prve  nadzemne  stropne  konstrukcije   iz  tog  razloga  gubi  pravo 
korištenja  radi  građenja  na  naprijed  navedenom  zemljištu  pa  samim  tim  gubi  i  pravo 
posjeda upisano u posjedovni  list  933 K.O.  Ilijaš  Grad.  Takođe zbog gubitka  prava na 
posjed Kretić Mići bilo je potrebno brisati izvršeni upis u korist Kretić rođ. Berović Bosiljke iz  
Brčkog u katastarskoknjižnoj evidenciji Općine Ilijaš. 
      Takođe Kretić Mićo sin Blagoje nije uplatio ukupan iznos za dodjeljeno zemljište pa 
rješenje nije proslijeđeno na uknjižbu zemljišnoknjižnom uredu Općinskog suda Sarajevo, iz 
tog  razloga  parcela  označena  kao  k.č.br.  75/22  po  kulturi  njiva  u  površini  od  437  m2 
upisana u zk.ul.br. 2952 K.O. SP_Donja Vogošća u “B” vlasničkom listu upisana je kao 
državno  vlasništvo  sa  dijelom  1/1  sa  upisanom  Općinom  Ilijaš  kao  nosiocem  prava 
raspolaganja.

Na osnovu svega izloženog odlučeno je kao u dispozitivu ovog rješenja.
Protiv ovog rješenja ne može se izjaviti žalba ali se može uložiti tužba i pokrenuti 

upravni spor kod Kantonalnog suda u Sarajevu u roku od 30 dana od dana prijema ovoga 
rješenja.  Tužba  se  predaje  u  dva  istovjetna  primjerka,  a  uz  istu  se  prilaže  rješenje  u 
orginalu  ili  prepisu,  taksirana  sa  100,00  KM po  Tarifnom broju  23.  Zakona  o  sudskim 
taksama (“Sl.novine Kantona Sarajevo” br; 36/14).

Obrađivać, Muratović Hamida, dipl. pravnik

DOSTAVLJENO                                               PREDSJEDAVAJUĆI 
             OPĆINSKOG VIJEĆA 

1. Aščerić Minadir, ul. Džidžikovac br. 8 Sarajevo
2. Zemljišnoknjižni ured Općinskog suda Sarajevo        Damir Filipović, s.r.
3. Katastru ove Službe
4. U spis predmeta

